
RIMBURSU ISPESAS DE BIÀGIU A SOS ISTUDENTES PENDULARES DE 
S’ ISCOLA SEGUNDÀRIA SUPERIORE ANNU ISCOLÀSTICU 2016/2017 – 

LEGE REGIONALE 25 DE LÀMPADAS 1984, N. 31, ART. 7, LIT. A. 
 

A V I S U  I S T U D E N T E S  P E N D U L A R E S  
 

In esecutzione de s’art. 7, litt. a, de sa L.R. n. 31/2000 e de sa Deliberaztione de su Consìgiu de s’Unione Comunes de 
su Biddanoa n. 19 de su 26/07/2019, cun s’avisu presente si invitant sos interessados a presentare sas dimandas pro 
s’assegnatzione de su rimbursu ispesas de biàgiu a sos istudentes pendulares de s’Iscola Segundària Superiore, annu 
iscolàsticu 2018/2019 pro sos meses: 

 Dae CABUDANNI a NADALE de su 2018 

 Dae GHENNÀRGIU A FREÀRGIU DE SU 2019, ebbia a cussos chi no ant benefitziadu pro custos meses 
de sos agiudos segundu s’avisu pretzedente de su mese de freàrgiu 2019.  

Sas dimandas devent èssere presentadas a s’Ufìtziu Protocollu de su pròpiu Comune de residèntzia intro de su  
tèrmine perentòriu de sas oras 12:00 de su 31 de CABUDANNI DE SU 2019. 
Pro pòdere rechèdere su contributu sos istudentes devent èssere in possessu, a pena de esclusione, sos rechisidos 
sighentes:  

a. èssere residentes in unu de sos Comunes chi apartenint a s’Unione de sos Comunes de su Biddanoa (Comune 
de Biddanoa Monteleone, Comune de Romana, Comune de Pàdria, Comune de Mara e Comune de 
Monteleone) a sa data de iscadèntzia de sa presentatzione de sa dimanda o puru domitziliados in unu de sos 
Comunes de s’Unione e no àere benefitziadu de su matessi contributu  in su Comune de residèntzia; 

b. èssere iscritos e àere frecuentadu, in s’annu iscolàsticu 2018/2019, in sos istitutos de istrutzione Segundària 
Superiore e Artìstica e sos Conservatòrios de Mùsica, pùblicos o privados;  

c. apartènnere a nùcleos familiares cun Indicadore de sa Situatzione Econòmica Echivalente (I.S.E.E.), in cursu 
de balididade a sa data de iscadèntzia de sa presentatzione de sa dimanda, chi siat paris o inferiore a € 
25.000,00.  

A sa dimanda (ALLEGADU B – Rechesta de rimbursu), fata impreende sa modulìstica apòsita e cumpilada a manera 
curreta in ogni parte sua, at a dèvere èssere allegada, a pena de esclusione, sa documentatzione sighente: 
 fotocòpia de unu documentu de reconnoschimentu in cursu de balididade; 
 tzertificatzione I.S.E.E. in cursu de balididade a sa data de iscadèntzia de sa presentatzione de sa dimanda non 

superiore a € 25.000,00; 
 abbonamentos nominativos in originale chi cumproent s’ispesa sustènnida in s’annu iscolàsticu 2018/2019; 
 autotzertificatzione de iscritzione e frecuèntzia regulare de sas letziones (ALLEGADU C - Autotzertificatzione). 

 

Pro cantu no ispetzificadu dae s’avisu presente si torrat a mandare a su “Regulamentu in matèria de deretu a s’istùdiu 
de s’Unione de sos Comunes de su Biddanoa”.  
Sos mòdulos apòsitos pro sa presentatzione de sa dimanda sunt disponìbiles in sos ufìtzios comunales cumpetentes e 
in sos sitos internet istitutzionales.  
 
 
 

Romana, 26/08/2019 
Su Responsàbile de su Servììtziu 

F.du Dot.ra  Antonella Contini 
 
 
 

Tradutzione de s’operadora de s’isportellu linguìsticu de Monteleone 
Maria Leonarda Correddu 
 


